
RESUMO

Achéganos o autor & figura de Manuel Martinez Gonzélez, baionés, nacido nos primeiros dias de 1892.
Frade dominico, especializouse na obra de Frei Bartolomé de Las Casas, ao que defendeu de palabra
e na escrita. Exerceu o seu labor relixioso en Centro América e en numerosos conventos da Peninsula
Ibérica.

PALABRAS CHAVE: Frei Manuel Maria, Las Casas, “Leyenda Negra”, indios, As Américas

ABSTRACT

The author brings us closer to the figure of Manuel Martinez Gonzélez, borne in Baiona on the first days
of 1892. Dominican friar specialized in the work of Brother Bartolomé de Las Casas, whom he defended
orally and in writing. He practised his religious work in Central America and in numerous convents of the
Iberian Peninsula.

Segundo consta na “Acta de Nacimiento”, 4s once da mand do dia catro de xaneiro
de 1892 comparece no Rexistro Civil de Baiona José Martinez, sen segundo, natural da
vila, de trinta e sete anos, casado, marifieiro, domiciliado na rda Ventura Misa nimero
55, para inscribir un neno que naceu na sta casa o dia dous, as nove da noite. O neno é
fillo lexitimo seu e da stia dona Josefa Gonzalez, sen segundo, tamén da vila, de trinta
e catro anos. E vén sendo neto de Soledad Martinez e Vicenta Gonzalez, tamén vecinas
da vila, e avds descofiecidos. Ponselle de nome Manuel Silvestre José. Acompailan o
pai tres marifieiros coma el, tamén da vila, dous como testemuiias e os outros para
firmar por non saber el.

As “Actas del Capitulo Provincial de la Provincia de Espaia de la Orden de Pre-
dicadores celebrado en Leon, en el Convento de la Virgen del Camino del 2 al 27 de
julio de 1978” dano como nado o 31 de decembro de 1891, dia de San Silvestre, o que
xustificaria o segundo nome. O primeiro de xaneiro celébrase o nome de Manuel e o
terceiro, sen dabida, por ser o nome do pai. Tamén se xustifican as datas, coa marxe
que se daba para facer o rexistro, e ainda asi parece que ou a celebracién da festa do fin
de ano ou a necesidade de ir ao mar retrasaron o rexistro.

Foi Baiona a vila que primeiro cofleceu a nova do éxito da expedicion de Cristovo
Colén na viaxe de descuberta das Indias Occidentais, ao arribar no seu porto a cara-
bela “La Pinta”, ao mando do marifio Martin Pinzén. Este acontecemento influfu, sen
dubida, na inclinacién do Frade Martinez por un dos personaxes mais controverti-
dos do posterior asentamento dos espafiois na nova terra descuberta, Frei Bartolomé
de Las Casas, ao que lle dedicaria os seus estudos, constituindose en paladin contra
as acusacions que deron lugar 4 chamada “Leyenda Negra’, que tanto contribuiu ao
desprestixio da Espafia daquela época e que ainda hoxe segue marcando a opinién
dalgtns foros espafiois o hispanoamericanos.

Viviu e pasou a stia xuventude en Bajona xunto co seu irméan Xosé, tamén sacer-
dote, e mais unha irma. Cursou os estudos primarios, mais pronto a vocacion relixiosa
o leva a ingresar, con 17 anos, en maio do ano 1909, no “Colegio de San Juan Bautista
de la Orden de Predicadores de Corias” da vecifia rexion de Asturias, facendo un ano
mais tarde a Profesion Simple, no mesmo Convento, e a Profesiéon Solemne no ano
1913 no “Convento de San Esteban de Salamanca” Ordénase Presbitero no ano 1915 e
ao rematar os estudos de Teoloxia en 1918 é destinado ao “Convento de Nuestra Sefio-
ra de Las Caldas de Besaya” na provincia de Santander, permanecendo ali dous anos.

Mais tarde, en 1928, volve para Galiza ao “Convento de San José de Padrén”, dedi-
candose 4 prédica e demais ministerios sagrados, pero é a partir dese intre cando se
interesa e desenvolve os estudos sobre a figura do Padre Frei Bartolomé de Las Casas,
amosando, 0 ano seguinte, a primeira comunicacion sobre el no “Congreso de Historia
Hispano-Americana” celebrado en Sevilla.

No ano 1930 trasladase ao Convento de Nuestra Sefiora de Atocha de Madrid. Den-
de aqui viaxa a Centro América, onde permanece 4 anos, exercendo un intenso labor
de misiéns apalpando as repercusions e as secuelas das vivencias do Padre Las Casas.

A sta volta, ao “Convento de Atocha”, exerce as funciéns de organista, ao tempo
que publica dous artigos sobre o Padre Las Casas na revista Ciencia Tomista cos titulos
“Las Casas Historiador” e “Valor Histdrico de la Brevisima Relacion de la Destruccion
de las Indias”, e intervén no “XXVI Congreso Internacional de Americanistas” cele-
brado en Sevilla no ano 1935.

Ao estalar a desgraciada “guerra civil’, os milicianos invaden o Convento, do que
logra fuxir a refuxiarse no Hotel Laris de Madrid. Neste tempo atravesa grandes di-
ficultades, pero el achaca ds suas relacions derivadas dos estudos sobre o Padre Las
Casas “el haber salvado la vida” Encéntrase no mesmo Hotel o seu amigo, secretario
da legacion de Guatemala, que cofiecera na época da stia estancia en Centro América;
0 amigo procuroulle un documento que o facia empregado da legacién de Guatemala,
o que lle permitiu a libre circulacién por Madrid. Tamén cofieceu e estableceu unha
grande amizade co secretario da embaixada de Cuba, José M?* Chacén y Calvo, e co
consul do devandito pais, e asi pode axudar a moita xente, chegando, incluso, a obter
pasaportes estranxeiros cos que lles salvou a vida a varias persoas. Unha delas foi o
Padre Manuel Sudarez, que logo chegou a ser “Maestro General” dos Dominicos, para o
que acadou do cénsul de Cuba un pasaporte cubano.

Estas actividades acaban traéndolle complicaciéns que o fan fuxir de Madrid para
Valencia e Francia en outubro de 1937, permanecendo en Marsella e Paris dende onde
fai incursions a Barcelona, dende o 19 de decembro ao 13 do xaneiro de 1938. Volve a
Paris de novo e no mes de febreiro pasa 4 zona dominada polos chamados “nacionais”,
acolléndose no “Convento de San Pablo de Valladolid” Dende ali pasou en varias oca-
siéns 4 nomeada “zona roja”. Existe unha lista das persoas favorecidas e as axudas eco-
ndémicas que recibiron pola stia mediacidn, e ainda despois do final da guerra librou
varios da pena de morte e de cadea.

Entre os anos 1939 e 1959, o seu ministerio desenvélvese nos “Coventos de San
Pablo de Valladolid, San Esteban de Salamanca’, onde profesara, de novo en “San José
de Padrd” e posteriormente en “Santo Tomas de Aquino’, na rua Caiizares de Madrid.
Mais tarde pasa a ser capelan das “Madres Dominicas de Casalarreina’, Logrofio, e o
seu derradeiro acougo foi no “Convento de Santo Domingo de Caleruega’, Burgos,
para dedicarse na sua vellez, dunha maneira exclusiva, 4 oracién e ao estudo.

Foi un estudoso da vida e traballos de Frei Bartolomé de Las Casas, dominico coma
el, cuxo labor en defensa dos indios nativos das terras descubertas polo marifio Cris-
tovo Coldn, e tamén dos negros que para substituir os nativos traian de Africa os cha-
mados “negreiros’, que escravizaron ata a morte os espafiois que conquistaron e explo-
taron aquelas terras, as mais das veces, coa escusa, consentida e aprobada pola igrexa
cristia, de que “non tifian alma” e por iso podian abusar deles coma se fosen animais.

Frei Bartolomé denunciou ese maltrato primeiro ante a raifa Isabel, logo ante o
seu fillo Carlos I e o seu neto Filipe II chocando as mais das veces coa burocracia do
Consellos do Reino e os intereses particulares dos membros do Consello, pois moitos
deles tamén eran donos ou tifian encomendas, que asi chamaban 4s explotacions onde
os facian traballar. Sabia ben de que falaba, pois el tamén tivo encomendas nos primei-
ros tempos que pasou nas Américas profesando despois coma Dominico e chegando a
ser bispo de Chiapas. Logrou que o papa Paulo III declarase no ano 1537 que os indios
eran seres racionais e participou na creacién das “Leyes Nuevas de Indias’, pero, xa
volto a Espaia e farto de non conseguir que se aplicasen a xeito coas melloras para
o trato dos escravizados, denunciou publicamente a situacion escribindo Brevisima
relacion de la destruccion de las Indias que motivou que os descontentos e inimigos de
Filipe II aproveitasen para desacreditalo no que foi chamada “Leyenda Negra”.

Féra das criticas dos detractores dos relatos expostos por Frei Bartolomé de Las
Casas na Brevisima relacion de la destruccion de las Indias, os feitos relatados foron

testemunados polos escritores daquela época, os mais deles participes coma soldados
ou outros cargos da chamada conquista das Américas. Asi podemos ler as barbarida-
des cometidas polos “conquistadores”, como traizén e asasinato do inca Moctezuma,
que nos conta o soldado de Hernan Cortes, Bernal Diaz del Castillo no sua Historia
verdadera de la Conquista de Nueva Esparia e fixo ddas viaxes a Espafa para demandar
prebendas e mercés, e na segunda das viaxes participou na famosa “Junta de Vallado-
lid” que, sobre a escravitude dos indios e a perpetuidade das encomendas e tributos,
celebrada en 1550, na que Juan Ginés de Sepulveda confrontouse cos a argumentos de
Bartolomé de las Casas.

Gonzalo Fernandez-Oviedo escribiu Historia general y natural de las Indias, islas
y tierra firme del mar océano, na que relata acontecementos que van de 1492 a 1549.
Tivo no ano 1519 un violento conflito co dominico frei Bartolomé de las Casas, quen
o acusou en Barcelona de ser “participe das crueis tiranias que na Castela do Ouro se
fixeron”. Las Casas consideraba os indios seres humanos, cos mesmos dereitos que os
espaiois. Fernandez de Oviedo, coma Ginés de Sepulveda, tiflaos por homunculos,
seres que tian defectos tan graves e irremediables que facian imposible a convivencia
cos castelans, ou a conversion consciente a fe cristid. Estas opinions eran compartidas
por moitos conquistadores, e intentar convencer delas as autoridades da metrépole re-
sultaba moi conveniente, pois a irracionalidade dos indios xustificaba a continuidade e
perpetuidade da “encomienda’, a escravizacién na “guerra xusta’, e na ultima instancia
as propias conquistas.

Na Araucana Alonso de Ercilla conta a represion do alzamento dos araucanos (in-
dios mapuches) a os que “pusieron duro yugo por la espada” na provincia de Chile e
na que perdeu a vida Pedro de Valdivia, Tenente Gobernador nomeado por Francisco
Pizarro, Virrey do Pert, do que chamaron entén Nova Estremadura. Nesta represion
morreron milleiros de indios, alzados e amigos que loitaban forzados do lado dos
espafois.

Outros escritores mais préximos, que contan historias ben documentadas daquela
época, como o colombiano Wiliam Ospina na triloxia: Ursiia, El pais de la canela e
La serpiente sin ojos. Na primeira novela narra as expedicidns, en 1526, de Pedro de
Urstia, navarro, de Aizcun (Batzan) cando remontaba o Marafién na procura de “El
Dorado” En El pais de la canela, relata o descobrimento do Amazonas por Francisco
de Orellana; na terceira das novelas reconstrie o descenso do Amazonas pola expedi-
cion de Urstia que rematara asasinado, xunto 4 sua amante, polo seu lugartenente Lope
de Aguirre. Milleiros de mortes nas batallas de indios inimigos e de indios recrutados
para portar os bastimentos, os cabalos e os miles de cans adestrados para pelexar que,
por outra banda, alimentaban cos indios mortos nas batallas ou cos propios portado-
res cando escaseaban os viveres.

Ou sexa, as masacres existiron e foron xustificadas coa escusa de non recofiecerlle
a anima, e contdseas quen as contase en favor ou en contra do rei que fose, non se
poden negar, e iso foi o que denunciou Frei Bartolomé e por iso foi calumniado coma
inspirador dunha parte dos textos da chamada “Leyenda negra”.

No ano 1955 editase a obra de Frei Manuel Martinez: Fray Bartolomé de las Casas.
El Gran Calumniado na que analiza as calumnias que personaxes como Marcelino Me-
néndez y Pelayo, Ramdén Menéndez Pidal, Manuel Serrano y Sanz, Padre Constantino
Bayle ou Romulo D. Carbia verteran sobre el, igual que pasou no “XXVI Congreso

Internacional de Americanistas” celebrado en Sevilla no ano 1935. Tres anos despois
publica Fray Bartolomé de las Casas. Padre de América no que defende este alcuiio
polos seus méritos no novo mundo.

Pasaba tempadas de veran xunta seu iman que seguia vivindo na casa da raa El-
duayen n° 1. O baixo dese predio arrendarao no ano 1904 Ramoén Naveira Rodriguez,
casado cunha dona chamada Verisima, para montar unha tenda de abastos. Unha filla
deste matrimonio, tamén chamada Verisima e que continuou co negocio, non tivo fi-
llos e, seguindo o consello do frade, co que tifia unha carifiosa relacién familiar, adop-
tou un neno que el lle recomendou.

Era un extraordinario afeccionado 4 musica -tanxfa o harmonio, tendo exercido
funciéns de organista- e moi amigo doutro ilustre mifioran, o musico German Lago
ao que lle dedicou un moi sentido recordo no seu pasamento. De caracter aberto e
alegre, que mantivo ata a fin dos seus dias, orixinado por un cancer no pulmoén, o 14
de novembro do ano 1975.

Obra publicada por Frei Manuel M*® Martinez

| Revista de Estudos Mifiorans | n° 14-15 | 2016 |

91



ieM
S—

92

Frei Manuel M? Martinez O.P., O baionés defensor de Bartolomé de las Casas

BIBLIOGRAFIA

Actas del Capitulo Provincial de la Provincia de Espafia de la Orden de Predi-cadores ce-
lebrado en Ledn, en el Convento de la Virgen del Camino del 2 al 27 de julio de 1978

XXVI Congreso Internacional de Americanistas (1936).

DIAZ DEL CASTILLO, BERNAL (1632): Historia verdadera de la Conquista de Nueva
Esparia.

FERNANDEZ-OVIEDO (1535): Historia general y natural de las Indias, islas y tierra
firme del mar océano.

ERCILLA, ALONSO DE (1569, 1578, 1589): La Araucana.

OSPINA, WILLIAM (2005): Urstia. . Barcelona: Random House Mondadori.

—(2009): El pais de la canela. . Barcelona: Random House Mondadori.

—(2012): La serpiente sin ojos. Barcelona: Random House Mondadori.

| Revista de Estudos Mifiorans | n° 14-15 | 2016 |



